
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
EKONOMIA SUSTAPEN, ENPLEGU, MERKATARITZA ETA TURISMO SAILA

Vitoria-Gasteizko udaleko Tokiko Gobernu Batzarraren 2021eko azaroaren 26koa erabakiaren la-
burpena: lan-kontrataziorako laguntza ekonomikoen deialdia eta oinarriak, Lanbideren enplegua 
sustatzeko tokiko ekintzetarako 2021eko ekitaldiko laguntza-deialdiaren barruan

BDNS(Identif.): 597859

Dirulaguntzei buruzko azaroaren 17ko 38/2003 Legearen 17.3.b eta 20.8.a artikuluetan aurrei-
kusitakoaren ildotik, deialdiaren laburpena argitaratzen da. Deialdiaren testu osoa Dirulaguntzen 
Datu-base Nazionalean kontsulta daiteke:

https://www.infosubvenciones.es/bdnstrans/GE/es/convocatoria/597859,

http://www.pap.minhap.gob.es/bdnstrans/index, baita Gasteizko Udalaren webgunean ere 
http://www.vitoria-gasteiz.org.

Lehena. Onuradunak

Betekizun hauek betetzen dituzten enpresa edo entitateak, edozein delarik ere beren forma 
juridikoa:

— Diruz lagundu daitezkeen jarduerak zuzenean egitea Gasteizko udalerriko lantoki batean.

— Zerga eta lan-betebeharrak egunean edukitzea, baita Gasteizko Udalari dagozkionak ere.

— Administrazio-bidean edo bide penalean zigortua eta laguntza publikoak eskuratzeko 
aukeratik apartatua ez egotea, ezta horretarako ezgaitzen duen inongo legezko debekuren 
menpe ere, Emakume eta gizonen arteko benetako berdintasun eragingarrirako martxoaren 
22ko 3/2007 Lege Organikoaren arabera sexu-arrazoiengatiko diskriminaziotzat jotzen diren 
egintzen ondorio direnak barne.

— Beste dirulaguntzarik ez jaso izana, pertsona bera kontratatzeko, Gasteizko enpresei 
lan-kontrataziorako laguntza ekonomikoak emateko udal programaren aurreko deialdietan.

— Baldintza horiek betetzen jarraitzea, ebazpena eman arte.

— Ondasun-erkidegoen edo elkarte zibilen kasuan, horietan partaidetza duten pertsona 
fisiko edo juridiko pribatu guztiak joko dira onuraduntzat, eta guztiek bete beharko dituzte 
oinarri hauetan ezarritako betekizun eta baldintzak. Nolanahi ere, taldea ordezkatuko duen 
pertsona bat izendatu beharko da, onuradun den aldetik hari dagozkion betebeharrak betetzeko 
nahikoa ahalmen aitortzen zaiolarik. Emandako dirulaguntza itzuli egin beharko da, elkartea 
Dirulaguntzei buruzko azaroaren 17ko 38/2003 Legearen 39. eta 65. artikuluetan aurreikusitako 
preskripzio-epea baino lehen desegiten bada.

Kontratatuko direnek baldintza hauek bete beharko dituzte, indarrean dagoen legediak 
agintzen dituenez gain:

— Kontratazioaren aurreko egunean Gasteizko udalerrian erroldatuta egotea.

— Langabezian egotea, hau da, Gizarte Segurantzako ezein araubidetan izena emanda ez 
egotea eta enplegu-eskatzaile gisa izena emanda egotea Lanbide-Euskal Enplegu zerbitzuan 
kontratazioaren aurreko egunean, bi kasuetan.

https://www.infosubvenciones.es/bdnstrans/GE/es/convocatoria/597859
http://www.pap.minhap.gob.es/bdnstrans/index
http://www.vitoria-gasteiz.org

Bigarrena. Xedea

COVID-19ren pandemiak eragindako krisi ekonomikoko eta langabeziaren hazkundeko ezo-
hiko egoera batean, udalerriko langabeen lan-kontratazioa bultzatzea. Laguntzak Gasteizko uda-
lerriko langabeak eta Lanbide-Euskal Enplegu Zerbitzuan enplegu-eskatzaile gisa izena emanda 
daudenak kontratatzeko dira, lan-merkatuan sartzeko zailtasun bereziak dituzten pertsonak 
kontrata ditzaten lagunduz.

Hirugarrena. Diruz lagun daitezkeen ekintzak

— Oinarri hauetan ezartzen diren baldintzak betetzen direlarik egiten diren lan-kontratazioak.

— Kontratuen gutxieneko iraupena hiru hilabetekoa izango da, lanaldi osokoa nahiz partzia-
lekoa izan gutxienez ehuneko 50ekoa, eta edozein kontratazio-modalitatetan formalizatu ahal 
izango dira, prestakuntza- eta ikaskuntza-kontratua salbu. Kontratuaren iraupena zenbatzeko, 
luzapenak kontuan hartuko dira, baldin eta hasierako kontratua gutxienez hiru hilabetekoa bada.

— Dirulaguntzaren iraupena gehienez sei hilabetekoa izango da, kontratu bakoitzeko.

— Diruz lagundu ahal izango dira 2021eko uztailaren 1etik aurrera eta, gehienez, 2022ko 
martxoaren 1era arte (egun hori barne) egiten diren kontratazioak.

— Ez da diru-laguntza bat baino gehiago emango pertsona bera kontratatzeagatik, nahiz 
eta eskaera enpresa edo pertsona autonomo batek baino gehiagok egin. Diru-laguntza bakarra 
emango da, eskabidea aurkezten den ordenaren arabera. Deialdia norgehiagoka-prozeduraren 
bidez izapidetuko da.

Diru-laguntzak emateko prozedura konkurrentzia sinplea eta deialdi irekia izango da.

Laugarrena. Oinarriak

Tokiko Gobernu Batzarrak, 2020ko abenduaren 11n, Gasteizko Udalaren 2021erako diru-lagun 
tzen deialdiak arautzen dituzten oinarri orokorrak onartu zituen (ALHAO, 148. zk., 2020ko aben-
duaren 30ekoa), eta 2021eko azaroaren 26an, berriz, lan-kontrataziorako laguntza ekonomikoen 
deialdiaren oinarri espezifikoak, 2021eko ekitaldirako enplegua sustatzeko tokiko ekintzetarako 
Lanbideren laguntzen deialdiaren barruan.

Bosgarrena. Zenbatekoa

Deialdiaren diru-zuzkidura bi milioi bederatziehun eta hirurogeita hamar mila eurokoa 
(2.970.000,00 euro) izango da guztira, 2021erako udal aurrekontuko 0823.2411.480.15 partida-
ren kontura (“eskualdeko Plana, Lanbide ekarpena”).

Gehienez 6.000,00 euroko laguntza sei hilabeteko edo gehiagoko lanaldi osoko lan-kontratu 
bakoitzeko.

Laguntzaren amaierako zenbatekoak ezin izango du gainditu kontratatutako pertsonen sol-
data-kostuen ehuneko 75, kontratu-amaierako kalte-ordainak eta Gizarte Segurantzakoak barne.

Laguntzaren gehieneko zenbatekoa 9.000,00 eurokoa izango da sei hilabeteko edo gehia-
goko lanaldi osoko lan-kontratu bakoitzeko, honako kolektibo hauetako pertsonak kontratatzen 
badira:

— DBEren hartzaile titularrak.

— 35 urtetik beherakoak.

— Luzaroko langabeak. Halakotzat hartuko dira Lanbide-Euskal Enplegu Zerbitzuan edo 
beste enplegu-zerbitzu publiko batzuetan enplegu-eskatzaile gisa izena emanda dauden lan-
gabeak, kontratazioaren aurreko 540 egunetan gutxienez 360 egunez.

— 55 urtetik gorakoak.

Kasu honetan, laguntzaren amaierako zenbatekoak ezin izango du gainditu kontratatutako 
pertsonen soldatako eta gizarte-segurantzako kostuen ehuneko 100, kontratu-amaierako kal-
te-ordainak barne.

Lanaldi partzialeko kontratazioetan (4. oinarriaren arabera, gutxienez ehuneko 50), diru- 
laguntza lanaldiaren eta/edo lan egindako denboraren proportzionala izango da.

Diru-laguntzen zenbateko guztiak ehuneko 10 handituko dira kontratuak emakumeekin egi-
ten direnean.

Seigarrena. Eskabideak aurkezteko epea

Eskabideak aurkezteko hiru aldi ezartzen dira:

1. Deialdia ALHAOn argitaratu eta hurrengo egunetik 2022ko otsailaren 15era.

2. 2022ko otsailaren 16tik 2022ko apirilaren 15era.

3. 2022ko apirilaren 16tik 2022ko ekainaren 10era.

Vitoria-Gasteiz, 2021eko azaroaren 26a

Ekonomia Sustapen, Enplegu, Merkataritza eta Turismo Saileko Administrazio Zerbitzuko burua
IGNACIO CEPEDA CRESPO

